
213 AUGLÝSING 
14. des. , 

um hámarksverð. 

Verðlagsnefnd hefir, samkvæmt heimild í lögum nr. 70 31. desember 1937, sett 
hámarksverð á manchetskyrtur úr poplin með 2 hálfstífum flibbum, sem fram- 

leiddar eru innanlands. 
Sýnishorn af skyrtunum liggja frammi á skrifstofu verðlagsnefndar. 
Hámarksútsöluverð frá verksmiðju skal vera kr. 10.70 á skyrtu. 

Viðskiptamálaráðuneytið, 14. desember 1989. 

Eysteinn Jónsson. 

Torfi Jóhannsson. 

sk AUGLÝSING 
18. des. 

um innköllun Íslandsbankaseðla. 

Hér með eru innkallaðir allir peningaseðlar Íslandsbanka, sem nú eru í um- 

ferð. Þessir seðlar eru 5, 10, 50 og 100 króna seðlar, útgáfa 1904, með mynd 
Christians konungs IX. Ennfremur 5 og 10 króna seðlar, útgáfa 1920, hinir fyrr- 
nefndu með mynd af gjósandi hver, en þeir síðarnefndu með mynd af gjósandi 
eldfjalli, og loks 100 króna seðlar, gefnir út samkv. auglýsingu í Lögbirtingablaði, 
12. árg. nr. 43, dags. 22. sept. 1919, prentaðir á 5 króna eyðublöð landssjóðsseðla. 
Skulu allir þessir seðlar ógildir frá 1. júlí 1940, en til þess tíma verða þeir 
innleystir í Útvegsbanka Íslands h.f. og útibúum hans. 

Þetta er hér með birt almenningi. 

Viðskiptamálaráðuneytið, 18. desember 1939. 

Eysteinn Jónsson. 

Torfi Jóhannsson. 

215 AUGLYSING 
21. des. , . 

um verðlagsákvæði. 

1. gr. 
Verðlagsnefnd hefir ákveðið að breyta hámarksálagningu þeirri á linoleum, sem 

ákveðin var í auglýsingu, dagsettri 9. maí 1939, sem birt er í 30. tbl. Lögbirtinga- 
blaðsins 1939, þannig að hámarksálagning á linoleum verði framvegis 30%, án tillits 
til þess hvort það er selt í heilum rúllum eða bútað.

9. gr. „75 
Brot gegn ákvæðum þessum, sem sett eru samkv. heimild í lögum nr. 70 31. des. 21. des. 

1937, varða sektum allt að 10000 krónum. 

3. gr. 
Ákvæði þessi öðlast þegar gildi. 

Þetta birtist hér með öllum þeim, sem hlut eiga að máli. 

Viðskiptamálaráðuneytið, 21. desember 1939. 

Eysteinn Jónsson. 

Torfi Jóhannsson. 

AUGLÝSING 216 
27. des. 

um breyting á lyfsöluskrá. j 

Frá 1. jan. 1940 hækkar verð lóggiltra (officinel) lyfja og umbúða þessara lyfja 
um 10% og verður, sbr. auglýsingu frá 1. nóv. 1939, um 10% verðhækkun löggiltra 
lyfja og umbúða, 20% hærra en greint verð í lyfsöluskrá 1, frá 5. des. 1936, sbr. 
breytingar á þeirri skrá frá 1. nóv. 1937, 4. ágúst 1938 og 1. des. 1939. 

Heilbrigðismálaráðuneytið, 27. desember 1939. 

Stefán Jóh. Stefánsson. 

Gústav A. Jónasson. 

EMBÆTTI, SÝSLANIR M.M. 

14. janúar skipaði menntamálaráðherra fyrrv. skólastjóra Jakob Kristinsson 
til þess að vera fræðslumálastjóri frá 1. febr. næstk. að telja. 

3. apríl þóknaðist Hans hátign konunginum að veita Daníel Á. Danielssyni 
héraðslækni í Hesteyrarhéraði lausn frá embætti frá 31. maí næstk. að telja. 

S. d. þóknaðist Hans hátign konunginum að skipa Björn Sigurðsson héraðs- 
lækni í Miðfjarðarhéraði frá 15. april þ. á. að telja. 

15. apríl var Sigtryggur Klemensson, cand. juris, skipaður fulltrúi í fjármála- 

ráðuneytinu frá þeim degi að telja. 

15. apríl var Halldór Sigfússon, settur skattstjóri í Reykjavík, skipaður í það 
starf til 6 ára frá 1. s. m. að telja. 

S. d. hefir viðskiptamálaráðherra ráðið Jón Guðmundsson, aðalendurskoðanda, 

til þess að vera skrifstofustjóri í viðskiptamálaráðuneytinu. 

17. april veitti Hans hátign konungurinn atvinnu- og samgöngumálaráðherra 
Skúla Guðmundssyni lausn frá embætti. 

